
	1.
	Ֆինանսների նախարարության
17.02.2020թ. 
թիվ 01/8-3/2023-2020 գրություն







	Քննության առնելով Ձեր 10.02.2020թ. N ԱԹ/06.3/2002-2020 գրությամբ ներկայացված «Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
ՀՀ կառավարության 12.04.2018թ. թիվ 489-Ն որոշման 2-րդ կետի 2-րդ ենթակետի համաձայն՝ 2018-2022 թվականների կարիքների համար Հայաստանի Հանրապետության առողջապահության նախարարության «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպության կողմից պատվաստումների ազգային օրացույցով նախատեսված, նախազորակոչիկների և զորակոչիկների համար պատվաստանյութերը և պատվաստումների համար օժանդակ պարագաները կարող են ձեռք բերվել ՄԱԿ-ի մանկական հիմնադրամից «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 1-ին կետի համաձայն.
նկատի ունենալով, որ վերոհիշյալ դրույթով նախատեսված ընթացակարգը չի հանդիսանում պարտադիր պահանջ, ուստի առաջարկում ենք քննարկել Նախագծի հավելված 3-ի գնումների պլանում ներառված գնման առարկաների ձեռքբերումը մրցակցային ընթացակարգի կիրառմամբ իրականացնելու հարցը՝ անհրաժեշտության դեպքում կայուն գնով կնքելով երկարաժամկետ պայմանագրեր:
	Դիտողությունը չի ընդունվել:
ՀՀ կառավարության 12.04.2018թ. թիվ 489-Ն որոշման ընդունման նպատակն ի սկզբանե Իմունականխարգելման ազգային ծրագրի շրջանակներում նախատեսված պատվաստանյութերը և պաստվաստումների համար անհրաժեշտ բժշկական նշանակության օժանդակ պարագաները ՄԱԿ-ի մանկական հիմնադրամից ձեռք բերելն է: Բացի այդ, վերոնշյալ որոշման անհրաժեշտությունը բխել է հենց մրցակցային կարգով վերոնշյալ գնման առարկաների ձեռք բերման գործընթացների արդյունքում արձանագրված խնդիրներից: Մասնավորապես, իրականացված գնման ընթացակարգերի արդյունքում գնային առաջարկներ են ներկայացվել կամ ոչ բոլոր պատվաստանյութերի մասով, կամ  ներկայացված առաջարկները եղել են ՄԱԿ-ի մանկական հիմնադրամի գնային առաջարկներից տասնապատիկ բարձր:
Բացի այդ, քննարկման ներկայացված Նախագծով առաջարկվում է ձեռք բերել Իմունականխարգելման ազգային ծրագրի նախատեսված ամբողջ ծավալի, այլ միայն այն մասով, որի մասով հիմնադրամից ներկայացվել է գնային առաջարկ: Մնացած պատվաստանյութերը և օժանդակ պարագաները նախատեսվում է ձեռք բերել մրցակցային կարգով: Նշենք, որ այս վերջին մասով ՄԱԿ-ի մանկական հիմնադրամի կողմից գնային առաջարկներ որպես կանոն չեն ներկայացվում` կապված հայաստանյան շուկայի փոքր պահանջարկի հետ:
 Ելնելով վերոնշյալից` ներկայացված Նախագծով պատվաստանյութերի ձեռք բերումը մրցակցային կարգով իրականացնելը նպատակահարմար չէ, քանի որ նման պարագայում չի բացառվում ՀՀ-ում որակյալ և անվտանգ պատվաստանյութերի անընդմեջ մատակարարման ընդհատումը` հանրային առողջության վատթարացման բոլոր հնարավոր հետևանքներով, ինչպես նաև բյուջետային միջոցների անարդյունավետ օգտագործումը, քանի որ միջազգային հարթակների գնային առաջարկները բազմապատիկ ցածր են ներքին շուկայի գներից` կապված դրանց խոշոր գնորդ լինելու հետ: 
Բացի այդ, խելամիտ չենք համարում իմունականխարգելման նպատակով երկարաժամկետ պայմանագրերի կնքումը` կապված պատվաստանյութերի յուրահատկությունների հետ: Օրինակ, գրիպի պատվաստանյութը յուրաքանչյուր տարի նախատեսվում է կոնկրետ տվյալ տարվա ընթացքում ակտիվ գրիպի հարուցիչի դեմ:

	2.
	Արդարադատության նախարարության
19.03.2020թ. 
թիվ 01/27.1/6038-2020 գրություն


	«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

